
Catanzaro, 9 maggio

Fermati n'attimu... figghiu... e statti quetu na n'ticchia... guarda d’intra 0 cora toi... € non penzara ca
esta na vecchia.

Ti ricordi quandu eri nudu e picculu assai? Iddha era ppe ttia ‘u scudu contru tutti i guai.
Ti dezza ‘u latta, ‘u tempu e puru ‘a vita... senza cercara mai ‘na paga o ‘na via d'uscita.
E mo’ cchi criscisti e ti senti nu giganta... ‘a vedi ca é vecchia e ti para puru scoccianta.

Ti scordi ppemma cci chiami... e ci dici sempra ca hai a cchi fara... e iddh’aspetta povareddha ‘u
squillu pe’ potira sperara.

Quanti voti hai penzatu: "Domani vaju e a trovu"... ma ‘u domani passau e ‘u core e mammitha on
ava cchiu nu ritrovu.

Averi volutu ppemma a porti ma ci fai fara ‘na passijata... ma a scusa d’'a fatica t'ava sempre
alluntanata.

Chiddhu "Ti vogghiu bena" ti restau ‘nto cora... mentra iddha affacciata da finestra aspetta ancora.

N’abbrazzu veru on c'iu d'asti mai cu’ forza... eri troppu occupatu ma ti fai ‘a scorza.



E mo'... quandu a sira ti guardi dintrhu... ti senti nu fallitu... ca d’o tesoro cchiu rranda... on n'hai mai
gioitu.

Ti lamenti si ripeta sempra ‘a stessa cosa... ma on pensi ca d’o mundu toi iddh’a esta a rosa.

Si esta ancora cca... fuija alla casa sua, on perdira tempu... ca ‘u rimorsu ti mangia dinthra, e ti dassa
senza abbentu.

Cerca ‘u perdunu, dacci n’abbrazzu veru... prima ca ‘u ricordu diventa nu misteru.
E si ‘nvecia d’o celu gia ti guarda ‘u camminu... chjicati n'terra e cijangia... cijangia d’e I'amaru destinu.
Ma fallu mo’, finché ‘u pettu ancora jiata... ca ‘na mamma persa... on torna cchiu ppe sthrata.

Arriva Maggiu e ‘u mundu s'addobba a festa... e tu cu’ tutti sti rimorsi... sunnu l'unica cosa cchi n'to
cora resta.

Vidi i jhiuri... i rigali... e lI'amicu cchi d'uva a mamma... cuntentu s'appresta... mentre d’intra e tia
sagghjia ‘na tempesta.

Ti senti comu si averi nu chiovu... cchi ti pungia dintra o cora do dolura... e penzi a chiddhu' mazzu e
rosi... ca on hai mai saputu l'addhura.

Voleri tornara arretu, ma arretu assai... all'anni passati... quandu i toi "poi viju si vegnu domani" eranu
gia cundannati.

Mo’ ‘u rimorsu ti mangia e ti caccia ‘u jhiatu... pecchi ppe a festa d'a mamma... a mammita I'hai
sempre snobbatu.

E mo’ ca puru ppe n'ura da presenza sua tutti i dinari voleri dunara... ti resta sulu ‘nu luminu e ‘na
preghiera all'altara.

